
Башлангыч класс 
укытучылары өчен

Тема:Укыту-тəрбия эшчəнлегендə 
яңа информацион һəм коммуникатив 

технологиялəр куллану 



Тема : «Башлангыч 
мəктəптə проект 

эшчəнлеге”
Башлангыч класс 

укытучыларының  район 
семинары



Проект эшчəнлеген ничек 
оештырырга?

 Укытучы               Укучы        Ата-ана   

Киңəшче               идеяне       кирəкле 
                             тормышка  мəгълүматны
Рухландыручы      ашыручы  табарга 
Илһам өстəүче                        ярдəм
Юнəлеш бирүче                      итүче
                                                 



� Укытучы эш барышында балаларга 
киңəшлəр бирə,мəгълүмат җыярга, 

тəҗрибə үткəрергə өйрəтү максатыннын 
консультациялəр бирə.



Проект эшчəнлегенең этаплары:

1)  проектның проблемасы яки идея 
барлыкка килү; 

2) темасын уйлап табу; 
3) максатын һəм бурычларын билгелəү; 
4) гипотеза; 
5) планын төзү; 
6) проект эшенең күрсəткече; 
7) нəтиҗə.



� Проект эшчəнлеген башкарганда иң 
элек проблема, ягъни идея барлыкка 
килə, аннан соң гына тема билгелəнə.



Проектның  темасы

� Бу этапта ни өчен нəкъ менə бу тема 
сайлануына басым ясала.

� Мəсəлəн, 2 класс укучылары белəн без 
” Сəнгать əсəрлəрендə куян образы” 
темасын сайладык.Проект эшчəнлеге  
барышында матур əдəбиятта, җыр 
сəнгатендə, сынлы сəнгатьтə акыллы, 
куркак куяннар турында нинди əсəрлəр 
иҗат ителгəнен өйрəндек.



Проектның  максаты

� Проектның нинди максаттан чыгып 
башкарылуын аңлату белəн беррəттəн, 
əлеге проект эшенең ни дəрəҗəдə 
актуаль, нəрсəгə нигезлəнгəн булуын да 
ассызыклап үтəргə кирəк.



Проектның бурычларлары

    Проектка берничə бурыч куела:
� теория белəн бəйле бурычлар ( яңа 

мəгълүматлар өйрəнү, табу, җыю);  
� өйрəнү объекты буенча тəҗрибəлəр, 

эзлəнү-тикшеренү эшлəре үткəрү, 
объектны модельлəштерү бурычлары; 

� презентация белəн бəйле бурычлар 
(проектны яклау).



Проектның  планы

Проектның максатын,бурычларын ачыклаганнан соң, 
эшнең гамəли өлешенə керешкəнче,укучыларны эш 
барышында кулланылачак алым, ысуллар белəн 
таныштырырга, аңлатмалар бирергə кирəк. Моңа 
түбəндəгелəр керə:                                                           
- китап уку; 

   - мəгълүмат туплау; 
   - өлкəннəрдəн сораштыру; 
   - күзəтү; 
   - тəҗрибə үткəрү; 
   -мөстəкыйль уйлау; 
   - интернет  мəгълүматларын файдалану, һ.б.



 Проектны яклаган вакытта исə 
кулланылган  эш алымнары,ысуллары 
белəн бурычлар арасындагы үзара 
бəйлəнешне аңлатып,əлеге алым, 
ысулларның бурычларны тормышка 
ашыруда ярдəм итүен исбатлап 
күрсəтергə кирəк.Мəсəлəн, бала  болай 
сөйлəргə мөмкин:”Мəгълүмат җыю өчен  

(бу теоретик бурыч) без өлкəннəрдəн:əби-
бабайдан,əти-əни, күршелəрдəн 
сораштык;энциклопедик һəм əдəби 
китаплар укыдык;Интернет 
мəгълүматлары белəн таныштык;белгеч



белəн киңəшлəштек». 
Балалар объектны модельлəштерү, 

эзлəнү-тикшеренү бурычларын 
тормышка ашырганда үткəргəн 
тəҗрибəлəре,иҗади эшлəре турында 
сөйлилəр.Тəҗрибəнең нəтиҗəсе 
хакында бик төгəл итеп сөйлəү, 
модельлəштерүнең кирəклелеген 
дəлиллəп күрсəтə алу аеруча мөһим.



Проект эшенең күрсəткече(продукт)

Һəрбер проект эше ахырында 
күрсəткечнең  презентациясе үткəрелə.
Балалар эшчəнлегенең күрсəткече-
объектның моделе, инша,рəсем, 
шигырь,табышмак һ.б. була ала.Аны 
тəкъдим итү укучы өчен аеруча 
файдалы һəм əһəмиятле. Проектның 
идеясен,максат һəм бурычларын 
тормышка ашыру барышында 
башкарылган иҗади эш күрсəткечендə



   проект эшчəнлегенең нəтиҗəсе итеп  
мəгълүматлар тупланган кечкенə китап 
яисə сценарий, каталог, фильм һ.б. 
əзерлəргə мөмкин.


